
Sanavalliajuk kamagijautsiatumik ammalu sangijumik

Kukiutinnut ammalu inulimanik
kamatsianik: kamagijaujut ulugianattojut

Ulugianattumeven kinamikkiak atugunnatumut Kukiutimmik — upvalu sivogaven
pitjutigillugu Kanuk pigajammangappit taipsuminga Kukiutimmik atugunnatannik?
Ukua piniannigijausot ikajugiamut ilinnik ammalu asigijannik

kamagitsiatigunnagiangit.

UKalalluni 9-1-1

UKalanginnalutit 9-1-1 upvalu ipvit nunalet polesinnut tuavittumik numaranganik
tuavijaujuKagiaKalippat. Poleset petsigiattugajattuk kinaup Kukiutinganik,
Kukiutinnut laisansinik, upvalu annenattunik uppiniKappata
uluginattogajanninganik kinatuinnaup kamagijautsiagutinganik. Poleset
ottugasongummijut nunalimmut itluatsaivimmut atugunnaititsigiamut utjitotimmik
nukKatitsigiamut kinamikkiak atugunnagiamut Kukiutinik upvalu anninattunik
akunetigijumik tallimanik jarinik ulugianattumegajanninginnik imminut upvalu
asinginnut. Tamannaupat, tainna Kukiutilik Kaujimattitaulangajuk ammalu

ilauKataugajattuk tusattaujuKalippat.

Ipvit upvalu kinakiak Kaujimajannik isumajappata imminegiamut upvalu

KanuttogutiKakKongininganik, uKalagajagivutit upvalu nenitsilutit 9-8-8,



ikajuttaugumagiamut. Tanna 9-8-8: Imminegumajunut Pimmagittuk Ikajotinga
atuinnauvuk nannituinnak Canadami, 24 sitontinik ullumi, ullu tamat jarimi:

https://988.ca/ (https://988.ca/fr)

“Kaujimajaugialet” maligatsait
Ipvit upvalu kinakiak ilinnik kiggatulluni ottugasok nunalimmut itluatsaivimmut
ilinganiKajumut tuavittumik atugunnaititsigiamut utjitotimmik nukKatitsigiamut

kinamikkiak atugiamut Kukiutinik upvalu anninattunik akunetigijumik 30 ulluni

Kangatuinnak ulugianattumegajappata immigut upvalu asimminut.

Ottugasonguvutit tuavittumik ilagiattaugiallagajangitumut atugunnagiamut
utjitotimmik. Tamanna sakKititsisok malittaugiaKajunut inummut tigumiajumut
upvalu atusongujumut Kukiutinnik upvalu anninattunik akunetigijumik 30 ullunik.
Tamakkua malittaugialet ikajulangavuk nukKatitsigiamik kinagiallamik atugiamut
atugiaKangipat. PinianniKasonguvuk paitsiutitsigiamut kinaummangappit tamanna

piusigijaulippat.

PaitsiutiKagiamut taikkununga ilauKataujunut ottugagiamut tuavittumik
atugunnangigiamut utjitotimmik, tainna inuk ottugajuk Kaujimattitauniangituk
ammalu ilauKataugunnalugani tusattauniattunut. Atautsik upvalu nallet
tamakkuninga utjitotinnik tunijauppat, tainna itluatsaijik akKisuigajattuk

tusapvisaup ullusanganik akunenitsamik utjitutsigiamut.

Kaujigatsatagiallagiamut, aillutit Inulimanut kamatsiagiamut

Kagitaujanganettunut https://www.canada.ca/red-flag-laws

(https://canada.ca/lois-drapeaux-rouges) upvalu Kaujisapvigillugu nunalet

itluatsaivinganik.

kamatsialuni piulimatsinik KukiutiKajunut

[lonnait Kukiutilet piulimatsigialet Kukiutinnik kamatsialuni pilukattailititsigiamut,
asiujigiamut, ammalu tilliviugiamut. Tainna Canadami Kukiutinnut Suliangujuk
sakKititsiKattajuk allasimatsiatumik ammalu kamagijautsiatunut Kukiutinik
piulimatsigunnagiamut maligialinginnik:

https://rcmp.ca/en/firearms/firearms-safety-training-transport-and-storage

(https://grc.ca/fr/armes-feu/securite-formation-transport-et-entreposage-armes-

feu)

Ippiniaguvit ulugianattumejutit upvalu asigijannik, piulimatsilaullagajakKutit
Kukiutinnik asianut inummut laisansiKajumut Kukiutinnut upvalu namminiKajumut.
Tainna inuk upvalu namminilik piulimatsijuk piKutinik laisansiKagialik taikkununga

Kukiutinnut ammalu ndammasiattumik piulimatsiviKalluni taikkununga.

Maligatsalet ammalu atuttaugiaKangitut Kukiutinnik aullatitaugajattut
piulimajaulaullatausongutillugit initsamut tamanna ilinganiKatsiatillugu ammalu
ilagiattauluni piniannigijaugiallagajattut. PitagiaKagajakKutit PitsatuniKagiamut
Aullatitsigiamut ammalu tigumiallugit atiKapviup nalunaikkutanginnik

Kukiutinganelluni tamat.

Kaujigatsatagiallagiamut upvalu Kaujititsigiamut asigiallanik

isumalotigijaujunut

Kaujigatsatagiallagiamut upvalu Kaujititsigiamut asigiallanut Kukiutinik-
ilinganiKajunut isumalotinnik ilautigillugit taikkunga ilinganiKajunut
piulimatsigiamut, aullatitsigiamut, atugiamut, ammalugiallak, Kaujisapvigillugit
Canadami Kukiutinnut Suliangujuk omani: 1-800-731-4000 upvalu Kagitaujatigut

omani: cfp-pcaf@rcmp-grc.gc.ca.

Tanna Kaujigatsak sulijuk tunijaumajuk allatausimatluni (insert language being

translated).

Tanna nenittausimajut atuinnaumijut Kagitaujatigut asigiallanik
uKausituKagijaujunut omani

https://www.publicsafety.gc.ca/cnt/rsrcs/pblctns/rd-flg-ddrss-rsk/index-en.aspx

(https://www.securitepublique.gc.ca/cnt/rsrcs/pblctns/rd-flg-ddrss-rsk/index-

fr.aspx)

